
Campa Saoire 
Chois Fharraige 

le Liam Puirséal 

R
eachtáladh Campa Saoire 
Chois Fharraige 2003 i Scoil 
Sailearna, Indreabhán idir an 

7ú Iúil agus an lú Lúnasa i mbliana. 
D' fhreastail breis is cúig chéad páistí 
ar na cúrsaí agus bhain siad uilig 
fíorthaitneamh as na himeachtaí 
éagsúla a cuireadh ar fáil dóibh. 

Coicís a sheasann gach cúrsa sa gCampa Saoire 
agus go deimhin déanann roinnt des na páistí dhá 
thréimhse coicíse ann. Na haidhmeanna atá leis an 
gCampa Saoire ná caitheamh aimsire atá 
taitneamhach agus fiúntach a chur ar fáil dos na páistí 
trí mheán na Gaeilge agus tá an obair seo ar bun anais 
le trí bliana déag i gCampa Saoire Chois Fharraige. 

Áit an-ghníomhach é an Campa Saoire, ó 10.00 ar 
maidin go dtí 4.30 tráthnóna. Bíonn éagsúlacht mhór 
imeachtaí ar siúl an t-am ar fad agus ní bhíonn sé d' am 
ag éinne éirí bréan de cheann ar bith acu. Bíonn 

comhluadar iontach ag na páistí ann: slua mór dá 
gcomh-aois féin le bheith páirteach i ndrámaí, cluichí, 
damhsaí, obair láimhe agus a lán gníornhaíochtaí eile 
leo. Tagann cairde le chéile chuig an gCampa Saoire 
agus déantar a lán cairde nua ann chornh maith. 

Trí mheán na Gaeilge a reachtáiltear na 
himeachtaí uilig agus déanann lucht riartha an 
Champa gach iarracht na páistí a rnhealladh chun a 
gcuid caidrirnh eatarthu féin a dhéanarnh trí Ghaeilge 
chomh maith. Fiú na páistí ar bheagán Gaeilge a 
thagann ar na cúrsaí, éiríonn leo páirt iomlán a 
ghlacadh in imeachtaí an lae agus tuairiscíonn 
tuismitheoirí go minic go dtagann an-fheabhas ina 
gcuid cainte agus ina meoin i leith na Gaeilge. Is ionad 
iontach é Scoil Sailearna le haghaidh campa saoire 
agus tá an t-ádh ar na páistí go bhfáiltíonn an Bord 
Bainistíochta roimh an gCampa Saoire ann gach bliain. 
Tá campaí saoire coitianta go maith anais ar fud na tíre 
agus is fiú cuirnhneamh gur thosaigh siad i 1991 le 
Campa Saoire Chois Fharraige. 


